
«ауылшаруашылық» секциясы

*а. а. адамова, а. Н. кукушева
Торайғыров университеті, 
Қазақстан Республикасы, Павлодар қ.

шие сұрыпыН шаруашылық-биологиялық 
көрсеткіштері бойыНша бағалау

Шие жоғары бағалы, кең таралған сүйекті өсімдік, жеміс дәмі 
қышқылдық пен тәттілік үйлескен, өнеркәсіптік пен шаруашылықта 
қолдану саласы кең. Шие мәдениетін көптеген аймақтарда өсіруге 
болады, ең бастысы шие сұрыпын таңдау барысында аймақтың 
биологиялық, экологиялық факторларын зерттеп, шие сұрпының сол 
аймақтың биотикалық және абиотикалық факторларға төзімділігін 
бағалау қажет. Шаруашылықтағы қолданысынан басқа эстетикалық 
жағы да бар, гүлдеу кезеңіндегі ақ гүлдер шоғыры көзге де, жанға 
да жағымды. Шие сұрыптарының түржинағының шектеулі 
болуының себептері осы регионның абиотикалық және биотикалық 
факторларына төзімділігінің төмен болуында. Жоғарыда айтылған 
мәселе салдарынан  өндірістік және әуесқойлық бақшаларада жаңа 
жоғары өнімді, жағымсыз факторларға төзімді және жоғары 
сапалы жемісті шие түржинағын шаруашылық-биологиялық бағалау 
және ұсыну қажеттіліктері туындайды. 

Бұл мақалада біз әр түрлі түрге жататын сұрыптардың 
белгілерін бағаладық. Біздің аймақта өсіру мүмкіндігін бағалау үшін, 
сұрыптардың шаруашылық-құндылық қасиеттері (жеміс массасы, 
дәмдік қасиеттері, жұмсақ етінің консистенциясы, жемісінің 
түсі, бұтақтың өнімділігі) бағаланды. Біз кәдімгі шиенің Любская, 
Владимирская сұрыптары; дала шиесінің Ашинская, ерте Алтай 
сұрыптары, киізді шиенің Огонек сұрыптарын зерттедік. 

Кілтті сөздер: дала шиесі, кәдімгі шие, киіз шиесі, сұрып. 

Кіріспе
Жеміс өсірудің қарқындылығын арттырудың маңызды жағдайларының 

бірі – бәсекеге қабілетті жаңа сұрыптармен толтыру. Тәлімбақ пен 
бақшаларға отырғызылатын сұрыптарды таңдау маңызды сәт, себебі ол 
топыраққа бейімделуін, болашақта өнімділігін анықтайды. 

Шаруашылық-биологиялық көрсеткіштері бойынша, құрамындағы 
пайдалы нәрлі заттар мен дәмдік қасиеттері бойынша құнды жемістік 
мәдениет шие. Халық арасында шиенің жоғары танымалдығының себептері 
жоғары өнімділігі, тез пісіп-жетілуі, жоғары тағамдық қасиеттері, сапалы 
технологиялық қасиеттері. 

ҚР-ның статистика агенттігінің 2016 жылғы мәліметтеріне сай Қазақстан 
аумағының 1455,4 га жерінде шие өсіріледі.  Статистикалық мәліметтерге 
сай шиені коммерциялық-өндірістік саласында аз өсіреді, көбінде халықтың 
жеке шаруашылықтарында ғана өсіріледі. Арнайы фермерлік аумақтарда 
шие аумағы 81,2 га немесе 5,6 %, ал халықтың жеке шаруашылығндағы шие 
аумағы 1328,3 га немесе 91,3 % құрайды. Ауыл шаруашылық кәсіпорындарда 
шие отырғызуға арналған жердің аумағы 45,9 га немесе 3,2 %.  

Қазіргі таңдада шиені өсіруде, алайда шие отырғызу республикамыздың 
оңтүстік аймақтарында басым. Барлық шие отырғызылған аумақтың тең 
жартысы екі облыста, Алматы облысы – 239,4 га немесе 16,4 % және 
Оңтүстік Қазақсатн облысы – 497,5 га немесе 34,2 %. Басқа облыстармен 
салыстырғанда шие отырғызылған аумағы үлкенірек облыстар – Жамбыл 
облысы – 105,4 га, Қостанай – 97,1 га және Қарағанды облысы – 96,5 га. 
Ал Павлодар облысында шие отырғызылған аумақтардың басым бөлігі 
әуесқой бағбаншылықта, Мемлекеттік селекциялық жетістіктер реестіріне 
сай Павлодар облысының жағдайларында тек қана 1 шие сұрыпы Алтайская 
раняя шие сұрыпы ұсынылған..

Шие сұрыптарының түржинағының шектеулі болуының себептері осы 
регионның абиотикалық және биотикалық факторларына төзімділігінің 
төмен болуында. Жоғарыда айтылған мәселе салдарынан өндірістік және 
әуесқойлық бақшаларада жаңа жоғары өнімді, жағымсыз факторларға төзімді 
және жоғары сапалы жемісті шие түржинағын шаруашылық-биологиялық 
бағалау және ұсыну қажеттіліктері туындайды. 

Біздің зерттеуіміздің мақсаты – өндірісте қолдануға мүмкін әр түрге 
жататын шие сұрыптарының шаруашылық-биологиялық көрсеткіштерін 
бағалау. 

Зерттеу әдістері мен материалдар 
Зерттеулер 2019–2020 жылдар аралығында «Жас-өспірімдерге арналған 

экология және туризм орталығында» (Павлодар қаласы) жүрді, бұл орталықта 

шиенің үш түрі өседі: дала шиесі, кәдімгі шие, киіз шие. Шие отырғызылған 
аумақтың ауданы 0,3 га, 2006 жылы отырғызылған. Кәдімі шиенің 2 сұрыпы 
зерттелді: Любская, Владимирская; дала шиесінің 2 сұрыпы – Ашинская, 
Алтайская ранняя, және киіз шиенің Огонек сұрыпы. Бұтақтың өнімділігі 
мен массасын таразыда өлшеу арқылы, органолептикалық бағалауды 
дегутациялау арқылы, сыртқы көрсеткіштерін бағалау 5 балдық шкала 
бойынша анықтадық. 

нәтижесі және талдау
Дала шиесі – Биіктігі 0,2–1, кейде 2 м, өте жиі өскен бұтақтары 

бөрікбасына тығыз орналасады. Өркендері шыбықтәрізді жіңішке, жас 
кезінде түкті, өсе келе түктері түсіп қалады. Жапырағы ұзынша келген, 
үстіңгі беті күрең жасыл, жылтыр, астыңғы жағы ақшыл. Ақ гүлі қос 
жынысты, 3–4-тен топталып шатырша гүлшоғырына жиналған. Сәуір – ма
мырда гүлдеп, шілдеде жемісі піседі. Жемісі шырынды, сүйекті, ұзындығы 
8–12 мм-дей. 

Бұл шие түрі қысқа төзімді – 45–50°С аязға төзеді. Сонымен қатар, 
құрғақшылыққа да төзімді. Кәдімгі шие аязды қысты жақсы өткізеді, 
бірақта қыс пен көктем аралығында аяз бен жылы күндер жиі алмасқан 
кезде бүршіктері үсіп қалуы мүмкін. Киіз шие кәдімгі шиеден ерекшеленеді. 
Бағалы қасиеттері: жемісінің тез пісіп-жетілуі, аязға төзімді, өнімділігі 
жоғары, кемшіліктері – жемістерінің сағаққа нашар бекінуі, сағағының 
қысқа болуынан жинау қиыншылықтары, көктемнің ерте әрі жиі жылымығы 
салдарынан шие бұтағының діңдерінің шіруі [1]. Шие мәдениетінің 
биологиялық көрсеткіштерінен басқа шаруашылық-құндылық көрсеткіштері 
бойынша бағалау жүргіздік, мысалы, жемісінің орташа салмағы, 1 бұтақтан 
алынған өнімділігі, жемісті органолептикалық бағалау (дәмін дегустациялау 
арқылы 5 балды шкала бойынша бағаладық, кесте 1).  

Кесте 1 – Шие сұрыптарын салыстырмалы бағалау (2020 ж.)

Түр, сұрып Жемісінің орташа 
массасы, г

Жемісін бағалай (балл) Өнімділігі,
кг/бұтақдәмі сыртқы келбеті

Кәдімгі шие 
Любская 3,2 2 4 13,4
Владимировская 2,6 3 3 10,2
Дала шиесі
Ашинская 4,3 4 5 8,7
Алтайская ранняя 2,9 4 3 5,2
Киіз шие
Сорт Огонек 2,5 4 4 8,3

https://kk.wikipedia.org/w/index.php?title=%D0%A8%D1%8B%D0%B1%D1%8B%D2%9B&action=edit&redlink=1
https://kk.wikipedia.org/wiki/%D0%96%D0%B0%D0%BF%D1%8B%D1%80%D0%B0%D2%9B
https://kk.wikipedia.org/wiki/%D0%93%D2%AF%D0%BB%D1%88%D0%BE%D2%93%D1%8B%D1%80
https://kk.wikipedia.org/wiki/%D0%A1%D3%99%D1%83%D1%96%D1%80
https://kk.wikipedia.org/wiki/%D0%9C%D0%B0%D0%BC%D1%8B%D1%80
https://kk.wikipedia.org/wiki/%D0%9C%D0%B0%D0%BC%D1%8B%D1%80
https://kk.wikipedia.org/wiki/%D0%96%D0%B5%D0%BC%D1%96%D1%81

Өнімділігін бағалау кәдімгі шие сұрыптары жемісінің кіші мөлшеріне 
қарамастан жемістерінің көп болуынан бір бұтадан жоғары өнімділік 
беретіндігін көрсетті, бұтадан 10,2–13,4 кг. Дала шиесінің сұрыптарын 
салыстырғанда ең өнімді сұрып Ашинская – 8,7 кг бір бұтадан, бұл өнімділік 
Алтайская раняя сұрыпының өнімділігінен 40% жоғары, яғни не бәрі  
5,2 кг. Киіз шие сұрыпы Огонекта жақсы өнімділік көрсетті, жемісінің орташа 
салмағы 2,5 г қарамастан бір бұтақтан 8,3 кг. 

Шиенің Любская сұрыпы – кеш пісіп жетілетін таңдаулы сұрып. 
Жемістері үлкен, салмағы 3,2г, қызыл, жүрек пішінді, қышқыл. Өздігінен 
тозаңданатын, бір сұрыпты бақшаларда да өсіруге болады.  Ағаштары 
үлкен емес, биіктігі 2–2,5 м, шашыраңқы. Артықшылығы: жоғары 
өнімділік, ағаштары аласа, жемістері тасымалдау кезінде жақсы сақталады. 
Кемшіліктері: қысқа нашар төзімді, саңырауқұлақ тудыратын ауруларға 
шалдығады, жемістерінің қышқылдығы жоғары 

Шиенің Владимировская сұрыпы – биіктігі 3 м жететін, шашыраңқы 
шар пішінді бұтақты өсімдік. Жапырақтары созылыңқы, ұштары өткір, қанық 
жасыл түсті.  Шыбықтары жуан, ұзындығы 12 мм шамасында. Жемістері 
ұсақ, массасы 2,6 г. Пішіні дөңгелек, жапырылған. Діңі аяздарға төзімді, 
жеміс бүршіктері аязға төзімсіз, және жиі үсіп қалады. 

Шиенің Ашинская сұрыпы табиғи төзімділігімен, симметриялығымен, 
күй талғамаушылығымен ерекшеленеді, ал жемістері керемет дәмдік 
сапасымен танымал. Шие ағаш тәрізді, тез өседі. Ағаш діңі сұңғақ әрі берік. 
Биіктігі шамамаен 2–3 м. Жапырақ тақташасы ірі, жасыл түсті. Жемісінің 
дәмдік сапалары мінсіз деуге болады: тәтті дәмі біраз ащылықпен үйлесімді, 
жемістері ірі 4,3 г, күрең қызғылт түсті. Сұрыптың негізгі сипаттамаларына 
келесіні жатқызуға болады: аязға шыдамды әрі төзімді, құрғақшылыққа 
шыдамды, қысқа уақыт ішінде қайта қалпына келеді, басқа сұрыптарға 
қарағанда кешіоек гүлдеп, пісіп жетіледі.  

Шиенің Алтайская раняя сұрыпы – биіктігі 180 см, аласа бойлы, көп 
бұтақты өсімдік. Жемістері дөңгелек, орташа массасы 2,9 г, ал қызыл түсті. 
Жемісінің жұмсағы орташа тығыз, қызғылт түсті. Шырыны қызғылт. Дәмі 
қышқыл. Сағаққа орналасуы орташа. Қысқа төзімділігі орташа, қатқыл 
қыста үсіген соң тез қайта қалпына келеді, өздігінен тозаңдануға қабілетсіз, 
коккомиозға төзімсіз. Артықшылығы: жемісінің ерте пісуі, ағаш діңінің 
шіруіне және құрғақшылыққа төзімді. Кемшіліктері коккомиоз қатты 
зақымдайды. 

Шиенің Огонек сұрыпы – биіктігі орташа бойлы, дөңгеленген. Жемісінің 
орташа салмағы 2,5 г, максималды салмағы 4,0 г. Жеміс пішіні жалпақталған 
дөңгелек пішінді. Сағағы қысқа. Түсі ашық қызыл. Жұмсағы қою, қызыл, 

дәмі қышқыл. Шырыны қызғылт. Қысқа төзімділігі қанағаттандырарлық. 
Ылғалдылықтың жетіспеушілгі кезінде сағақтан жемістері түспейді, 
жемістері кішіреймейді. Ауру тудырушыларға төзімді. Өсімдікті бит пен 
жеміс жегі зақымдайды. Артықшылығы: ірі, жоғары сапалы дәмді жеміс, 
бұтақтары шағын, өнімділігі көп, ұзаққа жетімді (14 жыл). Кемшілігі; 
жемістері нашар сақталады [2].

Қорытынды
Сонымен, биометриялық, шаруашылық-биологиялық анализдердің 

көрсеткіштері бұл сұрыптар біздің аймақта өсіруге мүмкін екендігін көрсетті. 
Алайда, оларды қысқы  уақытта қорғау үшін қосымша күркеу қажет, ал 
ауру тудырушы зиянкестерден қорғау үшін қосымша іс-әрекеттер жасау 
қажет. Себебі бұл факторлар шие мәдениетінің қысқа шыдамдылығы мен 
өнімділігіне әсер етеді. 

оценка сортов вишни по хозяйственно-биологическим показателям

Вишня – высокоценная и наиболее распространенная косточковая 
культура, что обусловлено неповторимым вкусом ее плодов, 
пригодностью к большому виду переработки и биологическими 
особенностями, определяющими ее выращивание практически 
во всех зонах садоводства. Кроме того, важна эстетическая 
сторона выращивания этой культуры – огромное наслаждение 
доставляет белая кипень цветущих вишневых садов. Проблема 
ограниченности ассортимента сортов вишни в регионе вызвана 
их низкой устойчивости к неблагоприятным абиотическим и 
биотическим факторам окружающей среды. В связи с этим 
возникает необходимость в хозяйственно-биологической оценке 
ассортимента и рекомендации для производства и любительского 
садоводства новых высокопродуктивных сортов вишни, устойчивых 
к неблагоприятным факторам и с высоким качеством плодов.

В данной статье мы представили данные по оценке сортов 
вишни разных видов. Оценку проводили по хозяйственно-ценным 
показателям (масса плодов, вкусовые качества, консистенция 
мякоти, окраска плода, урожайность куста), чтобы оценить 
возможности выращивания этих сортов на территории региона. 
Нами изучались сорта вишни обыкновенной: Любская, Владимирская; 
2 сорта вишни степной – Ашинская, Алтайская ранняя, и сорт вишни 
войлочной - Огонек. 

Ключевые слова: вишня степная, вишня обыкновенная, вишня 
войлочная, сорта. 

*A. A. Adamova, A. N. Kukusheva
Toraighyrov University, 
Republic of Kazakhstan, Pavlodar.

Evaluation of cherry varieties by economic and biological indicators

Cherry is a highly valuable and most common stone fruit crop, which is 
due to the unique taste of its fruits, suitability for a large type of processing 
and biological characteristics that determine its cultivation in almost all 
areas of horticulture. In addition, the aesthetic side of growing this crop is 
important – the white boiling of flowering cherry orchards delivers great 

pleasure. The problem of the limited assortment of cherry varieties in the 
region is caused by their low resistance to unfavorable abiotic and biotic 
environmental factors. In this regard, there is a need for an economic and 
biological assessment of the range and recommendations for the produc-
tion and amateur gardening of new highly productive varieties of cherries, 
resistant to adverse factors and with high quality fruits.

In this article, we have presented data on the assessment of cherry 
varieties of different types. The assessment was carried out according to 
economically valuable indicators (fruit weight, taste, pulp consistency, 
fruit color, bush yield) in order to assess the possibilities of growing these 
varieties in the region. We studied the varieties of ordinary cherries: Ly-
ubskaya, Vladimirskaya; 2 varieties of steppe cherry – Ashinskaya, Altai 
early, and a variety of felt cherry – Ogonyok.

Keywords: steppe cherry, common cherry, felt cherry, sort.

